Татар телендә гомуми белем бирү оешмаларында укучы балалар өчен

татар теленнән республика олимпиадасының

мәктәп туры биремнәре

 (2022-2023 нче уку елы)

4 нче сыйныф

Максималь балл – 30
Үткәрү вакыты – 60 минут

Текстны укыгыз.

Сабантуй

Сабантуйда
Кызык анда: 
Кеп-кечкенә малайлар, 
Сөлге салып билләргә 
(Биттән ага тирләр дә), 
Көрәшеп маташалар, 
Пыр тузып атышалар.

Авып китәләр уңга, 
Авып китәләр сулга. 
Сөлгегә уралалар,

Гөрс итеп авалар.

Сикерешеп торалар, 
Сөлгегә тотыналар.

Бу инде уен түгел,

Сыек бил, муен түгел - 
Чын көрәшче малайлар, 
Шаккаталар агайлар:

Кеп-кечкенә малайлар 
Мәйданга керделәр дә 
Татар егетләре булып 
Чыгып киләләр менә!  

                             Факил Сафин

I. Тестны эшләгез.

1. Текстта [қ] авазы кергән ничә сүз бар? (1 балл)
а)  9
ә)  3
б)  5
2. Сүзнең транскрипциясендә хата булган вариантны билгеләгез. (1 балл)
а) уен – [уйын]
ә) сөлге – [сөлгө]
б) егет – [йэғэт]
3. Ирен гармониясенә буйсынган сүзне билгеләгез. (1 балл)
а) татар
ә) сөлге
б) муен
4. Сингармонизм  законына буйсынмый торган сүзне билгеләгез. (1 балл)
а) муен

ә) мәйдан

б) малай

5. Тексттан антоним сүзләрне табып языгыз (1 балл)
а) ___________   ____________
ә) ___________   ____________
б) ___________   ____________
6.  Күчерелмә мәгънәдә кулланылган сүз булган сүзтезмәне билгеләгез. (1 балл)
а) чын көрәшче
ә) сөлгегә урала
б) сыек бил
7. Кушма сүзне билгеләгез. (1 балл)
а) Сабантуй
ә) кеп-кечкенә
б) көрәшче
8. Составында сүз ясагыч кушымча булган сүзне билгеләгез. (1 балл)
а) Сабантуй
ә) биттән

б) көрәшче
9. Текстка туры килмәгән сүзтезмәне табыгыз. Дөресләп языгыз. (2 балл)

а) сөлгегә тотынмыйлар
ә) чын көрәшче малайлар
б) авып китәләр сулга
___________
II. Теоретик бирем. (4 балл)
Аваздаш сүзләр турында языгыз. Өчәр мисал китерегез.  
III. Гамәли-иҗади бирем. (16 балл)

1. Сабантуй бәйрәме, андагы уеннар турында текст төзеп языгыз (10 җөмлә). 

                                                                                                                     (10 балл)
2. Бәйрәм сүзенә язмача фонетик анализ ясагыз. (6 балл)
